
 
Pou Piblikasyon Imedya: 20/11/2023  GOUVÈNÈ KATHY HOCHUL 

 
 

GOUVÈNÈ HOCHUL ANONSE 3.5 MILYON DOLA POU INISYATIV JISTIS 
ANVIWÒNMANTAL YO  

  
2.1 milyon dola nan sibvansyon pou Epak Kominotè yo bay 22 òganizasyon 

kominotè  
  

1.4 milyon dola pral sipòte kat òganizasyon k ap aplike Inisyativ Siveyans Kalite 
lè lokalize yo  

   
  
Gouvènè Kathy Hochul te anonse jodi a yon total 3.5 milyon dola nan finansman eta a 
pou sipòte inisyativ jistis anviwònman yo ke plis pase 20 òganizasyon kominotè nan eta 
a ap dirije. Nouvo sibvansyon envesti nan inisyativ siveyans lè lokalize ak pwojè ki pran 
mezi pou sansibilize epi adrese pwoblèm anviwonmantal ak sante yo, sa k ap ede rive 
atenn egzijans rediksyon emisyon yo dapre Lwa sou Lidèchip Klimatik ak Pwoteksyon 
Kominotè (Climate Leadership and Community Protection Act, CLCPA) 2019 istorik la.  
  
"New York pran angajman pou l asire kominote ki defavorize yo atravè eta a gen 
finansman, resous ak sipò yo bezwen pou ede abòde fado ki pwopòsyonèl polisyon lè a 
ak enpak klima a k ap afekte kominote yo ak rezidan yo depi twò lontan", Gouvènè 
Hochul te deklare. "Avèk 3.5 milyon dola nan nouvo finansman, òganizasyon kominotè 
yo ka ede adrese enkyetid lokal yo epi devlope solisyon an patenarya ak eta a pou 
amelyore kalite lavi, amelyore kalite lè a ak anviwònman an, epi ede asire yon avni ki pi 
pwòp, ki pi vèt."  
  
Pami sibvansyon yo te anonse jodi a, yo te ajoute 2.1 milyon dola nan Sibvansyon 
Enpak Kominotè pou Jistis Anviwònmantal bay 22 òganizasyon kominotè pou sipòte 
pwojè ki rezoud enkyetid sante sou plan anviwònmantal ak piblik. Finansman Enpak 
Komiotè sa a ede kominote yo nan devlope ak aplike pwogram ki adrese pwoblèm 
anviwònmantal yo, enkonvenyan, ak risk pou sante, bati konsansis kominotè, etabli 
priyorite yo, ak amelyore sansibilizasyon ak edikasyon piblik. Depi 2006, Biwo Jistis 
Anviwònmantal (Office of Environmental Justice) Depatman Konsèvasyon 
Anviwònmantal (Department of Environmental Conservation, DEC) la te bay prèske 15 
milyon dola pou 236 pwojè pou ede sipòte kominote ki twò chaje ak pwoblèm 
anviwonmantal yo.  
   



Fon Pwoteksyon Anviwònmantal (Environmental Protection Fund, EPF) Eta a bay 
finansman pou Sibvansyon Enpak Kominotè a, yon resous enpòtan pou jistis 
anviwònmantal ak lòt pwogram tankou akizisyon tè, pwoteksyon tè agrikòl, prevansyon 
ak eliminasyon espès anvayisan, aksè ak lwazi, amelyorasyon kalite dlo. Pami anpil 
viktwa anviwonmantal nan Bidjè Eta 2022-23 ki te adopte, Gouvènè Hochul ak lidè 
lejislatif yo te ogmante EPF a 400 milyon dola, se pi gwo nivo finansman ki te janm 
genyen nan istwa pwogram nan.  
  
Anplis de sa, kat òganizasyon kominotè pral resevwa 1.43 milyon dola nan sibvansyon 
Siveyans Kalite Lè nan Kominote Defavorize (Disadvantaged Community, DAC). 
Opòtinite sibvansyon sa a, ki te premye anonse pa Gouvènè Hochul nan mwa me 
pandan Semèn Sansibilizasyon sou Kalite Lè a, li finanse pa resous EPF tou ki deziyen 
pou sipòte kominote jistis anviwònmantal yo. Òganizasyon kominotè ki elijib k ap sèvi 
kominote defavorize yo te elijib pou sibvansyon jiska 500,000 dola pou inisyativ ki jwenn 
done sou kalite lè ki adapte ak pwoblèm rezidan kominote yo idantifye.  
  
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la, Basil Seggos, te deklare, "Sipò Eta New York 
pou inisyativ jistis anviwònmantal pral lakòz kominote ki pi solid, ki pi an sante epi mwen 
bat bravo pou angajman kontinyèl Gouvènè Hochul pran anvè òganizasyon ki sou teren 
yo k ap fè yon diferans. Tou de sibvansyon enpak kominotè ak siveyans lè yo sipòte 
travay enpòtan òganizasyon kominotè san bi likratif yo ki devlope yon pakèt pwojè ki 
mennen chanjman pozitif ak amelyore rezilta anviwònmantal nan kominote pa yo."  
  
Yo te akòde Sibvansyon pou Enpak Kominotè yo bay òganizasyon ki annapre yo:  
  
Rejyon Kapital  
Media Alliance, Inc. 100,000 dola  
Devlope Edikasyon Anviwònmantal nan NATURE Lab  
Media Alliance, Inc. ap chèche sipò pou kreye yon espas edikasyon anviwònmantal 
anplennè nan NATURE Lab pou amelyore angajman kominote a, aksesibilite, ak 
koneksyon atravè kanpis atistik iben ak edikasyon anviwònmantal li a.  
  
Radix Ecological Sustainability Center 100,000 dola  
Pwojè Edikasyon pou Souverènte Alimantè ak Jistis Klimatik South End  
Pwojè Edikasyon pou Souverènte Alimantè ak Jistis Klimatik South End (South End 
Food Sovereignty Education and Climate Justice Project) pral ankouraje alfabetizasyon 
jistis alimantè atravè swen espas jaden iben ak patisipasyon jèn ak adilt nan pwosesis 
pwodiksyon, distribisyon, ak konpostaj manje.  
  
Kite’s Nest, Inc. 99,996 dola  
Jistis Kwasan pou Jèn (Youth Growing Justice)  
Pwojè sa a angaje jèn yo kòm lidè jistis anviwonmantal atravè yon apwòch ki santre sou 
gerizon pou devlope biznis katye rejeneratris ak inisyativ jistis alimantè, pandan y ap 
ogmante konesans sou faktè estrès anviwònmantal nan kominote a.  
  



Finger Lakes  
BluePrint Geneva, Inc. 100,000 dola  
Diminye Enjistis Anviwònmantal nan Geneva  
BluePrint Geneva, Inc. pral devlope yon kò jistis anviwonmantal konplè pou jèn etidyan 
lokal yo enfòme epi angaje yo sou domèn anviwonmantal lokal ki konsène yo ak 
potansyèl estrateji mitigasyon yo ansanm ak elaji inisyativ agrikilti iben yo.  
  
Hudson Valley  
Groundwork Hudson Valley 100,000 dola  
Fè Reviv Forè Iben nan Sidwès Yonkers nan yon Epòk Chanjman Klimatik  
Pwojè sa a pral elaji efò yo pou evalye sante pyebwa lari yo ak forè iben yo nan Sidwès 
Yonkers lè yo sèvi avèk lojisyèl PlanIT Geo ki mennen nan pwojè demonstrasyon pou 
diminye risk klimatik yo ak avanse objektif sante piblik ak objektif renouvèlman kominotè 
yo.  
  
Poughkeepsie Farm Project 100,000 dola  
Poughkeepsie Wellness  
Poughkeepsie Wellness pral fè kominote Poughkeepsie a avanse nan direksyon 
souverènte alimantè atravè yon pwojè rechèch ki amelyore jaden kominotè yo pou 
sipòte ak ankouraje relasyon ki an sante pou pwòp tèt ou, kominote a, manje ki an 
sante ak anviwònman an.  
  
Sarah Lawrence College 100,000 dola  
Rising TIDES (Fòmasyon Syantifik Anviwònmantal Inovan ak Divèsifye): Ekip Ble 
Yonkers la (The Yonkers Blue Team) ak Rechèch CSO  
Pwojè sa a pral adrese ekspozisyon Yonkers yo nan dlo ki kontamine atravè edikasyon, 
sansibilizasyon ak rechèch ki dirijr pa jèn yo ki ap chèche pi byen konprann gravite ak 
dire kontaminasyon fekal nan Rivyè Hudson lan apre evènman Debòdman Egou 
Konbine yo.  
  
Outdoor Promise, Inc. 99,686 dola  
Newburgh's Water (Dlo Newburgh): Flowing Through Time  
Newburgh's Water (Dlo Newburgh): Flowing Through Time ap chèche adrese defi 
anviwònman Newburgh yo atravè rechèch konplè, edikasyon kominotè, ak inisyativ 
pratik, ankouraje yon avni ki pi an sante, dirab pou rezidan yo.  
  
Newburgh Urban Farm and Food, Inc. 67,092 dola  
Pwomote Sante Kominotè ak Agrikilti Iben  
Pwomosyon Sante Kominotè ak Agrikilti Iben pral bay vil Newburgh sèvis ak pwogram 
ki ogmante aksè manje pou rezidan ki nan ensekirite alimantè epi amelyore sante 
anviwònmantal nan kominote a.  
  
Rejyon Metwopolitèn New York  
Concrete Safaris, Inc. 100,000 dola  
Ekspansyon Jounen Egzèsis Vèt yo: Timoun Lekòl East Harlem & Rezidan Lokal 
yo Kiltive Manje, Plante Pyebwa & Akeri Alfabetizasyon Sante Anviwònmantal  



Nan Ekspansyon Jounen Ekzèsis Vèt sa a, 400 timoun lekòl East Harlem (anplis 200) 
nan klas 2èm - 5èm ane pral kiltive manje, plante pye bwa, epi aprann konesans sou 
sante anviwònmantal atravè vizit chak semèn nan jaden nan Washington oswa 
Jefferson Houses.  
  
Fort Greene Park Conservancy, Inc. 100,000 dola  
Ekip Vèt  
Adolesan yo pral fè rechèch sou domaj anviwònmantal yo nan kominote yo epi egzekite 
yon pwojè enfrastrikti nan Fort Greene Park, Brooklyn.  
  
Human Impacts Institute 100,000 dola  
Laboratwa Kreyatif pou Kominikasyon Klimatik  
Laboratwa Kreyatif pou Kominikasyon Klimatik (Creative Climate Communications Lab, 
C3 Lab) se yon laboratwa vivan pou eksplore, fè eksperyans ak konprann enpak metòd 
agajman inovatè ki baze nan kominote a pou kondwi aksyon klimatik ak rezistans 
kominote a.  
  
Outstanding Renewal Enterprises, Inc. 100,000 dola  
Pwogram Fòmasyon pou Jèn nan Òtikilti  
Pwogram Fòmasyon Òtikilti Lower East Side la edike jèn lokal yo sou pratik òtikilti dirab 
epi amelyore enfrastrikti vèt nan Lower East Side atravè aktivite pou ranfòse sòlyo.  
  
The Bronx Is Blooming 100,000 dola  
Kiltive, Revitalize, Engaje, Edike, Nouri (Grow, Revitalize, Engage, Educate, 
Nurture, GREEN)  
GREEN angaje manm kominote Bronx yo nan edikasyon anviwonmantal pratik ak 
pwojè administrasyon, atravè yo menm patisipan yo aprann sou ekoloji lokal yo pandan 
y ap restore ekosistèm pak yo nan katye yo pou abòde domaj anviwònmantal ak sante 
piblik.  
  
Van Cortlandt Park Alliance 100,000 dola  
Eliminasyon Chatèy Dlo pou yon Riso ki Klere Lajounen Alavni  
Anplwaye, volontè ak estajyè VCPA yo pral travay pou retire chatèy dlo nan Tibbetts 
Brook ak Mill Pond la pou elimine li nan vwa navigab yo pou pwoteje riso ki klere 
lajounen alavni yo pandan y ap devlope pi bon mesaj pou kominote a.  
  
We Stay/Nos Quedamos, Inc. 100,000 dola  
Ogmante Kapasite ak Efikasite nan Pwogram Lidèchip Jèn yo nan Melrose 
Commons, Bronx  
NQ pral travay avèk yon konsiltan pwofesyonèl pou evalye premye Senpozyòm sou 
Rezistans Klimatik South Bronx li a ki dirije jèn yo, epi pou ogmante kapasite 
òganizasyonèl pou devlope plan siveyans/evalyasyon alontèm ak pwotokòl pou travay 
rezistans NQ a.  
  
Youth Ministries for Peace and Justice, Inc. 100,000 dola  



Etid Rechèch sou Kalite Lè a ak Enpak sou Sante nan South Bronx ki te dirije 
kominote a te konsantre sou Emisyon Lè ki soti nan yon Izin Beton Lokal  
Youth Ministries for Peace and Justice, Inc. pral etidye konsekans polyan yo emèt nan 
Smyrna Ready Mix Concrete Plant ki toupre Bronx River Houses, epi fè patenarya ak 
lidè kominotè yo ak lokatè Bronx River Houses yo pou fè sansibilizasyon ak angajman 
nan direksyon defans.  
  
Woodlawn Conservancy, Inc. 94,218 dola  
Pwojè Rebwazman Woodlawn  
Pwojè Rebwazman Woodlawn la se yon inisyativ pou idantifye espès gwo pyebwa ki 
rezistan fas ak menas aktyèl yo pou plante nan yon forè iben ki mezire 162 ekta ki 
aksesib pou piblik la. Estajyè nan yon pwogram devlopman mendèv pral plante pye bwa 
yo.  
  
Southern Tier  
Volunteers Improving Neighborhood Environments Inc. $100,000  
Mentni Jaden Kominotè Legacy Binghamton lan ak Ranfòse Kapasite pou Lavni  
Pou sipòte rezidan yo pou yo grandi pwòp manje pa yo lè yo adrese antretyen enpòtan 
nan jaden kominotè òganizasyon an etabli ("Legacy"), avanse konpostaj katye yo, 
jwenn konesans sou kontaminasyon plon, epi bay atelye edikatif enfòmatif.  
  
Finger Lakes ReUse Inc. 99,166 dola  
Avanse Rediksyon Dechè ak Aksè Materyèl nan Kominote EJ yo  
Finger Lakes ReUse pral fè rechèch sou fason pou pi byen sèvi patisipan yo epi 
ogmante enpak jistis anviwònmantal yo pandan l ap bay yon ogmantasyon kantite 
fwaye nan Konte Tompkins ki bezwen bon jan kalite materyèl itilize.  
  
Lwès New York  
Kowalisyon Lè Pwòp nan Rejyon Lwès New York 98,096 dola  
Òganizasyon Kominotè pou konbat plizyè mal ak risk anviwònmantal nan 
Kominote Jistis Anviwònmantal yo nan Lwès New York  
Kowalisyon Lè Pwòp la pral òganize òganizasyon kominotè yo ki konsantre sou 
kominote ki defavorize yo, sa ki pral lakòz edikasyon ak fòmasyon rezidan yo pou bay 
opinyon enpòtan epi mennen nan ekspoze redwi nan plizyè domaj ak risk 
anviwònmantal yo.  
  
Yo te akòde Sibvansyon pou siveyans kalite lè bay pwojè ki annpre yo:  
  
Finger Lakes  
BluePrint Geneva, Inc. 463,400 dola  
Pwojè Siveyans Kalite Lè DAC nan Zòn Geneva  
Ekip BluePrint Geneva pral rasanble done sou kalite lè a, angaje kominote a nan analiz, 
epi ede nan detèmine ak mete ann aplikasyon estrateji alèjman apwopriye pou diminye 
ekspozisyon katye yo nan twa kominote defavorize ki deziyen nan ak ozalantou 
Geneva.  
  



Hudson Valley  
Groundwork Hudson Valley 275,365 dola  
Trasaj & Defans pou Amelyorasyon Kalite lè nan Sidwès Yonkers  
Groundwork Hudson Valley (GWHV) ak patnè yo pral deplwaye siveyans kalite lè 
atravè Sidwès Yonkers pou trase polisyon pandan tout ane a, idantifye sous polisyon 
yo, edike kominote a, epi defann mezi mitigasyon.  
  
Long Island  
Starflower Experiences, Inc. 192,000 dola  
Kalite lè nan Wyandanch  
Pwojè sa a pral pèmèt Starflower rasanble enfòmasyon sou kalite lè a nan kominote 
Wyandanch, ki prewokipe kominote a depi lontan. Yo pral edike kominote a sou rezilta 
epi egzamine aksyon ke yo ka pran.  
  
Rejyon Metwopolitèn New York  
West Harlem Environmental Action, Inc. 499,925 dola  
Poukisa nou pa Ka Respire: Siveyans Kalite lè nan Sid Bronx ak Nò Manhattan  
WE ACT ak South Bronx Unite pral mezire, dokimante, ak analize divès kalite 
mikwodone kalite lè sou sous ak enpak kontaminasyon ak mitigasyonlè a; jenere 
rekòmandasyon pou redwi gaz ki lakòz efè sè nan South Bronx ak Uptown Manhattan.  
  
Sibvansyon pou siveyans lè kominotè yo anonse jodi a ajoute sou inisyativ inik siveyans 
mobil pou lè ak gaz ki lakoz efè sè nan 10 kominote ki defavorize atravè eta a. Zòn ki 
kouvri nan inisyativ siveyans lè kominotè a abrite apeprè senk milyon Nouyòkè epi yo 
enkli katye ki chaje ak polisyon anviwònmantal, ke yo te chwazi pou siveyans kalite lè 
yo sèvi avèk kritè Gwoup Travay Jistis Klimatik devlope. Rezilta siveyans lan pral 
mennen solisyon pou diminye gaz ki lakòz efè sè ak lòt polyan lè danjere yo pou 
pwoteje sante piblik ak anviwònman an. Sibvansyon yo ede ranfòse efò nan kominote 
yo odela inisyativ siveyans lè kominotè a.  
  
  
Plan Klimatik Nasyonal Eta New York  
Inisyativ sa yo ak lòt sipòte objektif Lwa sou Lidèchip Klimatik ak Pwoteksyon Kominotè 
a pou diminye emisyon gaz a efè sè yo nan 85 pousan disi 2050 epi asire 35 pousan 
avèk yon objektif 40 pousan nan envestisman enèji pwòp yo benefisye dirèkteman 
kominote defavorize yo.  
  
Ajanda klimatik Eta New York la ki se lidè nan nasyon an fè apèl ak yon tranzisyon ki 
metodik epi ki jis ki kreye djòb ki soutni fanmi, ki kontinye ankouraje yon ekonomi vèt 
nan tout sektè epi asire ke omwen 35 pousan, avèk yon objektif 40 pousan, nan avantaj 
envestisman enèji pwòp yo ale nan kominote defavorize yo. New York, ki oryante pa 
kèk nan inisyativ klima ak enèji pwòp ki pi agresif nan peyi a, sou pwen pou reyalize yon 
sektè enèji zewo emisyon vè 2040, ki enkli 70 pousan pwodiksyon enèji renouvlab vè 
2030, ak netralite kabòn nan tout ekonomi an vè mwatye syèk la. Yon poto mitan nan 
tranzisyon sa a se envestisman san presedan New York pou devlope enèji pwòp yo, ki 
enkli plis pase 55 milya dola nan 145 pwojè enèji renouvlab ak transmisyon ki fèt sou 

gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, plis pase 1 milya dola pou inisyativ transpò pwòp ak plis pase 2 
milya dola nan angajman NY Green Bank yo. Envestisman sa yo ak lòt sipòte plis pase 
165,000 djòb nan sektè enèji pwòp New York la an 2021 ak yon kwasans plis pase 
3,000 pousan nan sektè solè distribiye a depi 2011. Pou diminye emisyon gaz ki lakòz 
efè sè ak amelyore kalite lè a, New York te adopte tou règleman veyikil san emisyon, ki 
gen ladan egzije pou tout nouvo machin pasaje yo ak kamyon pwa lejè yo vann nan Eta 
a gen zewo-emisyon disi 2035. Patenarya yo ap kontinye fè aksyon klimatik New York 
la avanse avèk apeprè 400 Kominote Entelijans Klimatik ki anrejistre ak 100 Kominote 
ki sètifye, apeprè 500 Kominote Enèji Pwòp, ak pi gwo inisyativ kontwòl lè kominotè Eta 
a nan 10 kominote devavorize atravè eta a pou ede sible polisyon lè epi konbat 
chanjman klimatik la.  
  

###  

